
34 s. MATTE.

bruzi, scacciæ i demonii, dæ per ninte quellu che per
ninte eì risevüu.

9 Nu vuggiæ avei nè òu, nè argentu, nè dinæ in tê
vostre ventree;

10 Nè bisacca pe u viaggiu, nè duì vestî, nè scarpe,
nè bastun; perchè l’operaiu u l’è degnu d’ese nütrìu.

11 E in qualunque sittæ o castellu intrieì infurmæve chi gh’è chi segge degnu, e affermæveghe fin
tantu che nun ve n’andæ.

12 E intrandu in caza, salüæla dixendu: segge paxe
in questa caza.

13 E se veamente a ne sâ degna, vegnià surva de
quella a vostra paxe; ma se a nu ne sâ degna, a vostra
paxe a riturnià a vuì.

14 E se quarchedün nu ve vurrià riseive, nè sentî ê
vostre parolle: sciurtindu feua de caza o da quella
sittæ, sbatteì a püa da i vostri pê.

15 In veitæ mi ve diggu, ne u giurnu du giüdisiu sâ menu pünìa Soduma e Gomorra che quella sittæ.

16 Eccu mi ve mandu cumme pegue in mezu a i lui.
Seggiæ dunque prüdenti cumme i serpenti, e semplici
cumme columbe.

17 Guardæve però da i ommi; perchè ve mettiàn ne

